
TUSARNIAANERMI ALLAGAQAAT  

 [Ulloq] 

Kalaallit Nunaannut angallannermut inatsisip 

allanngortinneqarnissaanut inatsisissatut siunnersuutip 

tusarniutigineqarneranut allagaqaat (Kalaallit Nunaanni 

misissuisarnermik aaqqissuussinermik pilersitsineq) 

 

Imarisai 

Kalaallit Nunaannut angallannermut inatsisip 

allanngortinneqarnissaanut inatsisissatut siunnersuutip 

tusarniutigineqarneranut allagaqaat (Kalaallit Nunaanni 

misissuisarnermik aaqqissuussinermik pilersitsineq)1 

1. Tusarniaaneq2 

1.1. Tusarniaanermut piffissarititaasoq2 

1.2. Oqartussaqarfiit, suliniaqatigiiffiit il. il. 

tusarniaaffigineqartut.2 

2. Tusarniaanermut akissutit6 

2.1. Inatsisissami siunnersuummi immikkoortunut 

ataasiakkaanut oqaaseqaatit7 

3. Inatsisissatut siunnersuutip inatsisissatut missingiummut 

sanilliunneqarnera8 

1. Tusarniaaneq 

1.1. Tusarniaanermut piffissarititaasoq 

Kalaallit Nunaannut angallannermut inatsisip 

allanngortinneqarnissaanut inatsisissatut siunnersuummut 

missingiut (Kalaallit Nunaanni misissuisarnermik 

aaqqissuussinermik pilersitsineq) piffissami ulloq 14. november 

2025-miit ulloq 12. december 2025-mut oqartussaqarfinnut, 

suliniaqatigiiffinnut il. il. arlariinnut nassiullugu 

tusarniutigineqarpoq. 

Inatsisissatut siunnersuummut missingiut ulloq 14. november 

2025-mi aamma Transportudvalget-imut nassiunneqarpoq 

aammalu ulloq  17. november 2025 ilisimatitsissutitut 

Grønlandsudvalget-imut nassiunneqarpoq. 

Tamatuma saniatigut inatsisissatut siunnersuummut missingiut 

ulloq 14. november 2025 Høringsportalen-imi tamanut 

saqqummersinneqarpoq. 

1.2. Oqartussaqarfiit, suliniaqatigiiffiit il. il. 

tusarniaaffigineqartut. 

Ataani oqartussaqarfiit, suliniaqatigiiffiit il. il. 

tusarniaaffigineqartut alfabeti malillugu allattorsimaffiat 

takuneqarsinnaavoq. 

Tusarniaaffigineqartut ataasiakkaat allassimanerisa sanianni 

krydsiliinikkut taaneqarpoq, tusarniaanermut akissutinik 

tigusisoqarsimanera, aammalu tusarniaaffigineqartoq 

inatsisissatut siunnersuummut missingiummut 

oqaaseqaateqarnersoq. Oqaaseqaatigineqarpoq, 

tusarniaaffigineqartut ataasiakkaat atiminnik 

allanngortitsinerminnik ilisimatitsinerinik pissuteqartumik 

allattorsimaffik naleqqussarneqarsimasoq, taamaalillutik 

tusarniaaffigineqartut atii nutaat allassimallutik. 

Tusarniaaffigineqartut atorunnaarsimasut ilanngunneqanngillat. 

Oqartussaqarfiit, suliniaqatigiiffiit il. il. namminersorlutik 

inatsisissatut siunnersuummut missingiummut oqaaseqaatinik 

nassiussisimanngillat. 

2. Tusarniaanermut akissutit 

Ataani tusarniaanermi inatsisissatut siunnersuummut 

missingiummi immikkoortut pillugit akissutit pingaarnerit 

nassiunneqarsimasut allassimapput. 

Transportministeriap tusarniaanermi akissutinut oqaaseqaatai, 

tassunga ilaatillugu tusarniaanermut akissutit tunngavigalugit 

allannguisoqarsimanersoq, naqinnerit orlingasut atorlugit 

allassimapput. 

Imm. 3 ataani, allattorneqarput, missingiummut tamanut 

tusarniaassutigineqartumut sanilliullugu suut 

allanngortinneqarsimanersut. Aamma tassani allannguutit 

allassimapput, tusarniaanermi akissutinik tunuliaqutaqanngitsut, 

kisiannili Transportministeriap nammineerluni allanngortitai. 

Oqaaseqatit politikkimut tunnganerusut kiisalu siunnersuutit 

aamma oqaaseqaatit, inatsisissatut siunnersuummut 

attuumassuteqanngitsut, ilanngunneqanngillat. 

Transportministeriap isummat nassiunneqartut tamakkerlugit 

misissorneqarnissaaannut tusarniaanermi akissutinut 

innersuussivoq, Folketingetip Transportudvalg-ianut 

nassiunneqarsimasunut. 

2.1. Inatsisissatut siunnersuummi immikkoortunut 

ataasiakkaanut oqaaseqaatit 

Sulisitsisut inatsisissatut siunnersuutitigut angallannerup 

isumannaatsuunerata aqquserngup sinaani 

misissuisoqartalerneratigut nukittorsarneqarnissaanik siunertaq 

tapersersorpaat. Sulisitsisut siunnersuutigineqartuni § 6 a, imm. 2-

mi aamma 3-mi, erseqqissaasoqarnissaa pisarialittut tikkuarpaa, 

tamatuma kingorna Færdselsstyrelsenip piumasarisinnaallugu, 

qamutit imaluunniit qamutit kalittakkat sumiiffimmi 

misissuiffissami taaneqartumi misissorneqarnissaat. 

Aalajangersakkap ilusilersorneqarnera naapertorlugu, 

allassimanngilaq, nunap sananeqaataanut tunngatillugu 

killiliisoqarsimanersoq, sumiiffimmi misissuiffissap taamaattup 

inissinneqarnissaanut tunngatillugu. 

Sulisitsisut pisariaqarsoraat, inatsisip oqaasertaani 

toqqaannartumik erseqqissarneqarnissaa, sumiiffiit misissuiffissat, 

qamutit imaluunniit qamutit kalittakkat misissorneqarnissaannut 

innersuussiffiusinnaasut, taamaallaat illoqarfimmi imaluunniit 

nunaqarfimmi inissisimasarnissaat, qamutit imaluunniit qamutit 

kalittakat angerlarsimaffigisaanni. Taamatut killiliinani 

aalajangersakkatigut qamutinik piginnittut peqquneqarsinnaapput 

ungasissumut angalanissamik, tassunga ilaatillugit piffissatigut, 

aningaasaqarnikkut aammalu aqutsinikkut kinguneqaatit, 

siunertamut naapertuutinngitsut. 

Transportministeriap oqaaseqaatigissavaa, inatsisissatut 

siunnersuutitigut siunertaanngimmat, Færdselsstyrelsenip, 

misissuinissap illoqarfimmi imaluunniit nunaqarfimmi allami 

ingerlanneqarnissaanik piumasaqaateqarsinnaanissaa.  

Inatsisissatut siunnersuutitigut siunertaavoq isumannaassallugu 

aqquserngup sinaani misissuisinnaanngornissaq, kalaallinut 

innuttaasunut aamma inuussutissarsiuteqartunut eqaatsumik 

aammalu sapinngisamik minnerpaamik sunniuteqartumik. 

Tamanna tunuliaqutaralugu Transportministeriap inatsimmi 

oqaasertanut oqaaseqaatit naleqqussarsimavai, taamaalilluni 

erseqqissumik allaqqalerluni, sumiiffik misissuiffissaq 

taamaallaat illoqarfigisamiissasoq imaluunniit 

nunaqarfigisamiissasoq, qamutit imaluunniit qamutit kalittakkat 

angerlarsimaffigisaanni. 

Transportministeria naliliivoq, inatsimmut oqaaseqaatini 

taamatut erseqqissaaneq naammattoq, aalajangersagaq 

siunnersuutigineqartoq malillugu Færdselsstyrelsenip 

piginnaatitaaffiisa killilerneqarnissaannut. 

3. Inatsisissatut siunnersuut inatsisissatut 

missingiummut sanilliullugu 

Inatsisissatut siunnersuummut missingiut, 

tusarniaassutigineqarsimasoq, inatsisissatut siunnersuummik 

saqqummiunneqartumik tulliuttutut imarisamigut 

allannguuteqarfiusumik imaqarpoq: 

⚫ ”Ingerlatsinissamut inerteqqut" oqaaseqaatini imatut 

allanngortinneqarpoq ”atuinissamut inerteqqut”, 

taamaalilluni inatsisissatut siunnersuummi siunertaasoq 

erseqqissarneqarluni, qamutinik atuinissamut 

inerteqquteqartoqarnera aammalu pineqanngitsoq 

qamutinik aquttup ingerlatsinissamut 

inerteqquteqarfigineqarnera. 

Tamatuma saniatigut oqaatsinut, aaqqissuinermut aammalu 

inatsisini teknikkimut tunngatillugu allannguutinik 

suliaqartoqarpoq. 

 


